
АННОТАЦИЯ 
Туберкулёз остаётся одной из актуальных проблем современной медицины, представляя серьёзную угрозу для здоровья детей, 

особенно в условиях неблагоприятной эпидемиологической ситуации.  
Цель исследования: Целью данного исследования явилась оценка диагностической значимости иммунологических тестов в раннем 

выявлении туберкулёзной инфекции у детей.  
Материалы и методы: В исследование включены 156 детей в возрасте от 2 до 15 лет с подозрением на туберкулёз или наличием 

контакта с больными. Применялись клинико-анамнестические, лабораторные, инструментальные и иммунологические методы 
диагностики, включая пробу Манту, Диаскинтест и IGRA-тест (QuantiFERON-TB Gold). 

Результаты исследования: Результаты показали, что проба Манту обладает высокой чувствительностью (94,7%), но низкой 
специфичностью (67,9%), что ограничивает её диагностическую точность из-за высокого уровня ложноположительных результатов. 
Диаскинтест продемонстрировал более высокую специфичность (89,3%) при сопоставимой чувствительности (92,1%). IGRA-тесты 
показали наивысшую диагностическую эффективность (чувствительность — 92,9%, специфичность — 93,3%) и не зависят от БЦЖ-
вакцинации. Наиболее высокие показатели достигнуты при комбинированном применении Диаскинтеста и IGRA (чувствительность — 
96,4%, специфичность — 91,2%). 

Заключение: Таким образом, комплексное использование современных иммунологических методов позволяет повысить точность 
ранней диагностики туберкулёзной инфекции у детей, снизить частоту диагностических ошибок и оптимизировать диагностические 
алгоритмы в педиатрической практике. 

Ключевые слова: туберкулез, дети, иммунологические тесты, тест Манту, IGRA, латентный туберкулез, ранняя диагностика. 

THE ROLE OF IMMUNOLOGICAL TESTS IN THE EARLY DETECTION OF TUBERCULOSIS IN CHILDREN 

 
ABSTRACT 

Tuberculosis remains one of the pressing problems of modern medicine, posing a serious threat to children’s health, especially in settings with 
an unfavorable epidemiological situation. 

Objective: The aim of this study was to assess the diagnostic value of immunological tests in the early detection of tuberculosis infection in 
children. 

Materials and Methods: The study included 156 children aged 2 to 15 years with suspected tuberculosis or a history of contact with infected 
individuals. Clinical-anamnestic, laboratory, instrumental, and immunological diagnostic methods were used, including the Mantoux test, 
Diaskintest, and IGRA test (QuantiFERON-TB Gold). 

Results: The results showed that the Mantoux test has high sensitivity (94.7%) but low specificity (67.9%), which limits its diagnostic accuracy 
due to a high rate of false-positive results. Diaskintest demonstrated higher specificity (89.3%) with comparable sensitivity (92.1%). IGRA tests 
showed the highest diagnostic performance (sensitivity — 92.9%, specificity — 93.3%) and are not affected by BCG vaccination. The highest 
показатели were achieved with the combined use of Diaskintest and IGRA (sensitivity — 96.4%, specificity — 91.2%). 

Conclusion: Thus, the combined use of modern immunological methods improves the accuracy of early detection of tuberculosis infection in 
children, reduces diagnostic errors, and helps optimize diagnostic algorithms in pediatric practice. 

Keywords: tuberculosis, children, immunological tests, Mantu test, IGRA, latent tuberculosis, early diagnosis. 

BOLАLАRDА TUBERKULYOZNI ERTА АNIQLАSHDА IMMUNOLOGIK SINAMALАRNING O`RNI 
 

ANNOTATSIYA 
Tuberkulyoz zamonaviy tibbiyotning dolzarb muammolaridan biri bo`lib qolmoqda va ayniqsa noqulay epidemiologik sharoitlarda bolalar 

salomatligi uchun jiddiy xavf tug`diradi. 
Tadqiqot maqsadi: Ushbu tadqiqotning maqsadi bolalarda tuberkulyoz infeksiyasini erta aniqlashda immunologik sinamaning diagnostik 

ahamiyatini baholashdan iborat. 
Materiallar va usullar: Tadqiqotga 2 yoshdan 15 yoshgacha bo`lgan, tuberkulyozga shubha qilingan yoki kasallangan bemorlar bilan aloqada 

bo‘lgan 156 nafar bola kiritildi. Diagnostika jarayonida klinik-anamnestik, laborator, instrumental va immunologik usullar qo‘llanildi. Jumladan, 
Mantu sinamasi, Diaskintest va IGRA-test (QuantiFERON-TB Gold) o‘tkazildi. 

Tadqiqot natijalari: Natijalar shuni ko‘rsatdiki, Mantu sinamasi yuqori sezgirlikka ega (94,7%), biroq past spetsifiklikka (67,9%) ega bo‘lib, 
bu ko‘p miqdordagi soxta ijobiy natijalar bilan bog‘liq. Diaskintest yuqoriroq spetsifiklikni (89,3%) namoyon etdi, sezgirligi esa (92,1%) Mantu 
sinamasiga yaqin bo‘ldi. IGRA-sinama eng yuqori diagnostik samaradorlikni ko‘rsatdi (sezgirlik — 92,9%, spetsifiklik — 93,3%) va ular BSJ 
vaksinasiga bog‘liq emas. Eng yuqori natijalar Diaskintest va IGRA sinamaini birgalikda qo‘llashda kuzatildi (sezgirlik — 96,4%, spetsifiklik — 
91,2%). 

Xulosa: Shunday qilib, zamonaviy immunologik usullardan kompleks foydalanish bolalarda tuberkulyoz infeksiyasini erta aniqlash aniqligini 
oshiradi, diagnostik xatolar sonini kamaytiradi va pediatrik amaliyotda diagnostik algoritmlarni takomillashtirishga xizmat qiladi. 

Kalit soʼzlar: tuberkulyoz, bolalar, immunologik sinama, Mantu sinamasi, IGRA, latent tuberkulyoz, erta tashxis. 
   
Tuberkulyoz (TB), Mycobacterium tuberculosis tomonidan 

qoʼzgʼatiluvchi yuqumli kasallik boʼlib, hozirgi kunda ham butun 
dunyoda eng dolzarb muammolardan biri hisoblanadi va bolalar 
salomatligi uchun jiddiy xavf tugʼdiradi. Kasallikni nazorat qilish 
boʼyicha olib borilayotgan global chora-tadbirlarga qaramasdan, bolalar 
oʼrtasida tuberkulyoz bilan kasallanish darajasi, ayniqsa epidemiologik 
vaziyat ogʼir boʼlgan mamlakatlarda, yuqori boʼlib qolmoqda. Bolalar 
immun tizimining toʼliq shakllanmaganligi sababli xavf guruhiga kiradi, 

bu esa infektsiyaning tez rivojlanishi va ogʼir, tarqalgan shakllar, 
jumladan tuberkulyoz meningiti va miliar tuberkulyoz rivojlanishiga 
olib keladi [1, 2, 5, 8]. 

Xalqaro epidemiologik tadqiqotlar maʼlumotlariga koʼra, 
bolalardagi tuberkulyoz holatlarining katta qismi aniqlanmay qolmoqda 
yoki kech bosqichlarda tashxis qoʼyilmoqda. Bu bir qator omillar bilan 
bogʼliq boʼlib, jumladan klinik belgilarning kam ifodalanganligi, 
simptomlarning noaniqligi (charchoq, subfebril harorat, vazn 

yoʼqotish), shuningdek bakteriologik tasdiqni olishdagi qiyinchiliklar 
bilan izohlanadi. Kichik yoshdagi bolalarda balgʼam ajratish qiyin 
boʼladi, anʼanaviy bakteriologik usullar (mikroskopiya va ekish usuli) 
esa past sezgirlikka ega [6, 7, 12]. 

Yana bir muhim muammo — latent tuberkulyoz infektsiyasini 
(LTI) aniqlashdir. U klinik belgilarsiz kechadi, ammo maʼlum 
sharoitlarda faol kasallikka aylanish xavfi mavjud. LTIni erta aniqlash 
profilaktik davolashni oʼz vaqtida boshlash va kasallik rivojlanishining 
oldini olishda muhim ahamiyatga ega. 

Shu nuqtai nazardan immunologik diagnostika usullari alohida 
ahamiyat kasb etadi. Ular organizmning Mycobacterium tuberculosis 
antigenlariga nisbatan hujayraviy immun javobini aniqlashga 
asoslangan. Tuberkulin sinamasi (Mantu sinamasi) pediatriya 
amaliyotida keng qoʼllaniladigan anʼanaviy skrining usuli hisoblanadi. 
Biroq uning diagnostik aniqligi BTsJ vaktsinasi taʼsiri va no-
tuberkulyoz mikobakteriyalar bilan kesishuv reaktsiyalari sabab 
cheklangan [1, 2, 10]. 

Soʼnggi oʼn yilliklarda zamonaviy immunologik sinama — 
interferon-gamma reliz-assey (IGRA) ishlab chiqildi. Ushbu sinama T-
limfotsitlar tomonidan ESAT-6 va CFP-10 kabi yuqori spetsifik 
antigenlarga javoban ishlab chiqariladigan interferon-gamma miqdorini 
oʼlchaydi. IGRA sinamai yuqori spetsifiklikka ega boʼlib, BTsJ 
vaktsinasi taʼsiriga bogʼliq emas, bu esa ularni, ayniqsa emlangan aholi 
orasida, istiqbolli diagnostik vositaga aylantiradi [5, 7, 8]. 

Shu bilan birga, hozirgi kunda mavjud biror-bir usul universal emas. 
Mantu sinamasi yuqori sezgirlikka ega boʼlsa-da, uning spetsifikligi 
past. IGRA sinamai esa yuqori spetsifiklikka ega, ammo kichik 
yoshdagi bolalarda sezgirligi biroz past boʼlishi mumkin. Bu esa tashxis 
qoʼyishda kompleks yondashuvni talab qiladi. 

Doriga chidamli tuberkulyoz shakllarining koʼpayishi ham erta 
tashxis qoʼyish va oʼz vaqtida davolashni boshlash zaruratini yanada 
oshirmoqda. Bolalarda kechikkan tashxis kasallikning tez rivojlanishi 
va ogʼir asoratlarga olib kelishi mumkin [4]. 

Shuningdek, bolalarda tuberkulyozni erta aniqlashda immunologik 
sinamaning rolini oʼrganish zamonaviy tibbiyotning muhim 
yoʼnalishlaridan biri hisoblanadi. Bolalar kontingentida olib borilgan 
klinik tadqiqotlar mavjud diagnostik usullarning samaradorligini 
baholash va tashxis algoritmlarini takomillashtirish imkonini beradi. 

Ushbu tadqiqot 156 nafar bola misolida immunologik sinamaning 
diagnostik ahamiyatini baholashga qaratilgan boʼlib, u nafaqat tahliliy, 
balki amaliyot uchun muhim xulosalar chiqarish imkonini ham beradi. 

Tadqiqot maqsadi. Ushbu tadqiqotning maqsadi — 156 nafar bola 
misolida immunologik sinamalarning bolalarda tuberkulyozni erta 
aniqlashdagi rolini baholash. 

Materiallar va usullar. Ushbu tadqiqot ixtisoslashtirilgan tibbiyot 
muassasasi bazasida o‘tkazildi. Tadqiqot obyekti sifatida sil kasalligiga 
shubha qilingan yoki sil o‘chog‘idagi shaxslar bilan muloqotda bo‘lgan 

2 yoshdan 15 yoshgacha bo‘lgan 156 nafar bola tanlab olindi. 
Tadqiqotga kiritish mezonlari etib quyidagilar belgilandi: bemorning 
yoshi (2 yoshdan 15 yoshgacha); epidemiologik anamnezda sil bilan 
kasallangan bemor bilan muloqotning mavjudligi; tuberkulin 
sinamalarining (Mantu) ijobiy yoki shubhali natijalari; silga xos klinik 
belgilar (2–3 haftadan ortiq davom etuvchi yo‘tal, subfebrilitet, tana 
vazni kamayishi, surunkali holsizlik); ota-onalar yoki yaqin 
qarindoshlarning tadqiqotda ishtirok etish uchun yozma roziligi. 

Klinik-anamnestik tahlil doirasida kasallik simptomlarining 
davomiyligi, BSJ vaksinatsiyasi holati va hamroh kasalliklar o‘rganildi. 
Obyektiv ko‘rik davomida antropometrik ko‘rsatkichlar, periferik limfa 
tugunlari holati, o‘pka va yurak auskultatsiyasi hamda intoksikatsiya 
darajasi baholandi. 

Laborator tekshiruvlar: gematologik va biokimyoviy: umumiy qon 
tahlili (leykositar formula, EChT) va C-reaktiv oqsil darajasi. 
Immunologik: Mantu sinamasi (2 TE) 72 soatdan so‘ng papula 
o‘lchamiga ko‘ra va IGRA sinamalari (QuantiFERON-TB Gold) 
Mycobacterium tuberculosis antigenlariga nisbatan interferon-gamma 
(IFN-γ) miqdorini aniqlash orqali o‘tkazildi. Instrumental tekshiruvlar: 
barcha bolalarda ko‘krak qafasi rentgenografiyasi, ko‘rsatmaga binoan 
multispiral kompyuter tomografiyasi (MSKT) hamda periferik limfa 
tugunlari va qorin bo‘shlig‘i a’zolarining ultratovush tekshiruvi (UTT) 
o‘tkazildi.  

Natijalar va ularning muhokamasi. Tadqiqot natijalari shuni 
ko‘rsatdiki, Mantu sinamasi yuqori sezgirlikka ega (94,7%) bo‘lib, bu 
uning birlamchi skrining usuli sifatida muhim diagnostik ahamiyatga 
ega ekanligini tasdiqlaydi. Yuqori sezgirlik kasallikni erta bosqichlarda 
aniqlash imkonini beradi va ayniqsa epidemiologik xavf guruhlarida 
muhim hisoblanadi. Biroq, uning spetsifikligi nisbatan past (67,9%) 
bo‘lib, bu soxta ijobiy natijalarning sezilarli ulushi bilan bog‘liq. 
Mazkur holat BSJ vaksinasi dan keyingi postvaksinal immunitet 
shakllanishi hamda atrof-muhitda uchraydigan notuberkulyoz 
mikobakteriyalarga nisbatan sensibilizatsiya bilan izohlanadi. Shu 
sababli, Mantu sinamasi latent sil infeksiyasi va postvaksinal allergik 
reaksiyalarni farqlashda yetarli darajada aniq emas va qo‘shimcha 
diagnostik usullarni talab etadi. Diaskintest natijalari esa yuqori 
spetsifiklik (89,3%) bilan ajralib turdi, sezgirlik ko‘rsatkichi esa Mantu 
sinamasiga yaqin bo‘ldi (92,1%). Bu uning tarkibida mavjud bo‘lgan 
ESAT-6 va CFP-10 rekombinant antigenlari bilan bog‘liq bo‘lib, ular 
BSJ vaksinasi shtammida uchramaydi. Shu bois Diaskintest 
postvaksinal reaksiyalarni minimal darajaga tushiradi va haqiqiy 
infeksiyani aniqlashda ancha ishonchli hisoblanadi. Statistik tahlil 
natijalari (χ² = 18,4; p < 0,001) Mantu va Diaskintest o‘rtasidagi 
farqning ishonchliligini tasdiqlab, Diaskintestning diagnostik aniqlikni 
oshirish va giperdiagnostika holatlarini kamaytirishdagi ustunligini 
ko‘rsatdi. IGRA-sinama esa eng yuqori diagnostik samaradorlikni 
namoyon etdi: sezgirlik — 92,9%, spetsifiklik — 93,3% (1-jadval). 

 
1-jadval.  

Immunologik sinamaning asosiy diagnostik ko‘rsatkichlari 
Test turi Sezgirlik (%) Spetsifiklik (%) Afzalliklari 
Mantu sinamasi 94,7 67,9 Yuqori sezgirlik, skrining uchun 

qulay 
Diaskintest 92,1 89,3 Yuqori spetsifiklik 
IGRA-test 92,9 93,3 Eng yuqori aniqlik 
Diaskintest + IGRA 96,4 91,2 Maksimal diagnostik samaradorlik 

 
Ushbu sinama Mycobacterium tuberculosis ga xos antigenlarga 

javoban interferon-gamma ishlab chiqarilishini aniqlashga asoslangan 
bo‘lib, ular yuqori aniqlik va qayta ishlab chiqariluvchanlik bilan 
tavsiflanadi. IGRA-sinamaning eng muhim afzalliklaridan biri — BSJ 
vaksinasi ta’sirining yo‘qligi, ya’ni ular vaksina bilan bog‘liq noto‘g‘ri 
ijobiy natijalarni bermaydi. Bu jihat, ayniqsa, pediatrik amaliyotda katta 
ahamiyatga ega, chunki bolalarning aksariyati BSJ bilan emlangan 
bo‘ladi. 

Qo‘shimcha statistik tahlillar shuni ko‘rsatdiki, soxta ijobiy natijalar 
ulushi Mantu sinamasida eng yuqori (32,1%) bo‘lib, Diaskintest 
(10,7%) va IGRA-test (6,7%) bilan solishtirganda sezilarli darajada 
yuqori (p < 0,001). Bu esa Mantu sinamasining klinik amaliyotda 

noto‘g‘ri tashxis qo‘yish xavfini oshirishini bildiradi. Moslik 
koeffitsiyenti tahliliga ko‘ra, Diaskintest va IGRA-test o‘rtasida yuqori 
darajadagi moslik (κ = 0,79) aniqlangan bo‘lib, bu ularning natijalari 
o‘zaro yaqin va ishonchli ekanligini ko‘rsatadi. Aksincha, Mantu va 
Diaskintest o‘rtasida faqat o‘rtacha moslik (κ = 0,58) kuzatilgan, bu esa 
ushbu sinamaning immunologik mexanizmlari va diagnostik 
imkoniyatlari turlicha ekanligini anglatadi. 

Immunologik sinamani kombinatsiyalangan holda qo‘llash 
(Diaskintest + IGRA) diagnostik samaradorlikni yanada oshirdi. 
Xususan, sezgirlik 96,4% gacha oshgan holda, yuqori spetsifiklik 
darajasi (91,2%) saqlanib qoldi. Bu ko‘rsatkichlar har bir testni alohida 
qo‘llash natijalariga nisbatan statistik jihatdan ishonchli yuqori ekanligi 

aniqlandi (p < 0,05). Kombinatsiyalangan yondashuv, ayniqsa, sil bilan 
kasallangan bemorlar bilan muloqotda bo‘lgan bolalar, shuningdek 
klinik jihatdan shubhali holatlarda yuqori diagnostik qiymatga ega. 

Klinik belgilar tahlili shuni ko‘rsatdiki, bolalarda tuberkulyoz 
ko‘pincha nospeifik simptomlar bilan namoyon bo‘ladi. Eng ko‘p 
uchraydigan belgilar sifatida uzoq davom etuvchi yo‘tal (68,5%), 
surunkali holsizlik (61,2%), subfebril harorat (54,3%) va tana vazni 
kamayishi (47,8%) qayd etildi. 

Instrumental tekshiruvlar natijalariga ko‘ra, ko‘krak qafasi 
rentgenografiyasida patologik o‘zgarishlar 42,9% holatlarda aniqlangan 
bo‘lsa, multispiral kompyuter tomografiyasi (MSKT) yordamida bu 
ko‘rsatkich 56,3% gacha oshgan. Periferik limfa tugunlari va qorin 
bo‘shlig‘i a’zolarining ultratovush tekshiruvida patologik o‘zgarishlar 
38,4% bolalarda aniqlangan. 

Muhokama nuqtai nazaridan, olingan natijalar zamonaviy ilmiy 
adabiyotlar bilan mos keladi va sil infeksiyasini aniqlashda 
immunologik sinamaning differensial yondashuvini qo‘llash zarurligini 
tasdiqlaydi. Mantu sinamasi skrining bosqichida qo‘llanilishi mumkin 
bo‘lsa-da, tashxisni aniqlashtirishda yuqori spetsifiklikka ega usullar — 
Diaskintest va IGRA ustunlik qiladi. 

Shunday qilib, tadqiqot natijalari bolalarda sil infeksiyasini 
aniqlashda kompleks yondashuvning ustunligini ko‘rsatdi. Zamonaviy 
immunologik sinamadan foydalanish, ayniqsa ularni kombinatsiyalash 
orqali, diagnostik aniqlikni oshirish, soxta ijobiy natijalarni kamaytirish 
va pediatrik ftiziatriyada samarali diagnostik algoritmni shakllantirish 
imkonini beradi. 

Xulosa. O‘tkazilgan tadqiqot natijalari bolalar va o‘smirlarda sil 
infeksiyasini aniqlashda turli immunologik usullarning diagnostik 
ahamiyati sezilarli darajada farq qilishini ko‘rsatdi. Mantu sinamasi 
yuqori sezgirlikka ega bo‘lib, birlamchi skrining bosqichida samarali 
usul hisoblanadi, biroq uning past spetsifikligi soxta ijobiy natijalar 
ulushining yuqoriligi bilan cheklanadi. Bu holat, ayniqsa, BSJ 
vaksinatsiyasi o‘tkazilgan populyatsiyada diagnostik aniqlikni 
pasaytiradi. Diaskintest yuqori spetsifikligi bilan ajralib turib, sil 
infeksiyasini aniqlashda ancha ishonchliroq natijalar beradi hamda 
giperdiagnostika holatlarini kamaytiradi. IGRA-sinama esa eng yuqori 
diagnostik ko‘rsatkichlarni namoyon etib, latent sil infeksiyasini 
aniqlashda eng informativ usul sifatida baholandi. Ularning asosiy 
afzalligi BSJ vaksinatsiyasiga bog‘liq bo‘lmagan natijalar berishidadir. 
Statistik tahlillar (χ², p-qiymatlar, κ-koeffitsiyent) sinama o‘rtasidagi 
farqlar ishonchli ekanligini tasdiqladi hamda Diaskintest va IGRA 
o‘rtasida yuqori darajadagi moslik mavjudligini ko‘rsatdi. Eng muhim 
natijalardan biri shundaki, immunologik sinamani kombinatsiyalangan 
holda qo‘llash (Diaskintest + IGRA) diagnostik sezgirlik va 
spetsifiklikni sezilarli darajada oshiradi. Bu yondashuv, ayniqsa, xavf 
guruhidagi bolalar va shubhali klinik holatlarda yanada aniq diagnostika 
qo‘yish imkonini beradi. 

Shunday qilib, zamonaviy immunologik usullardan kompleks 
foydalanish bolalarda sil infeksiyasini erta aniqlash samaradorligini 
oshiradi, noto‘g‘ri tashxis qo‘yish holatlarini kamaytiradi va pediatrik 
ftiziatriyada diagnostik algoritmni takomillashtirishga xizmat qiladi.

